
“Ifi fintu nalanda kuli imwe, 

ukuti muli ine mwingakwata 

umutende. Pano isonde 

mukaba na amacushi; lelo 

beni abakoseleshiwa: Ine 

nincimfya aba pano 

isonde.”  Yohani 16.33 

“Kabili mukesiba icine, ne 

cine cikamulenga 

abantungwa.” Yohani 8.32

 
 “Mu kutendeka kwali 

Cebo, kabili Cebo ali na 

Lesa, kabili Cebo ali ni 

Lesa.” Yohani 1.1 

Yesu atile,“Fwailikisheni mu 

malembo; pantu muli yena 

mutontonkanya ukuti mwaba 

no mweo wa muyayaya; kabili 

yalya e yalepeela bukambone 

pa lwa ine.” Yohani 5.39 

   
 “Bashisheni ukupitila mu cine 

cenu: icebo cenu [Lesa] e cine.” 

Yohani 17.17   
 
  

“Takuli umuntu uwakwata 

ukutemwa ukwacila pali uku, 

ukwa kuti umuntu atuula umweo 

wakwe panshi pa mulandu wa 

fibusa fyakwe.” Yohani 15.13 

 
“Pantu Lesa atemwishishe aba 

pano isonde, ukuti apeele 

Umwana wakwe umwaume 

uwafyalwa eka, ukuti uyo onse 

uumutetekela eonaika, lelo abe 

no mweo wa muyayaya.”  

Yohani 3.16 
  

 
 
 
 
 
 
 
 
 

 “Yesu atile kuli wene, Nine 

kushukuka, kabili umweo: 

uyo uutetekela muli ine, 

nangu afwa, akaba no 

mweo:” John 11.25   
 
 
 

 
“Kabili Cebo alengelwe umuntu, 

no kwikala pakati ka ifwe, 

(kabili twamwene ubukata 

bwakwe, ubukata ngo bwa 

wafyalwa eka kuli Wishi,) 

uwaisulamo ukusenamina ne 

cine.”  Yohani 1.14    
  

Yesu atile, “Mwileka imitima 

yenu ukusakamikwa: tetekeleni 

muli Lesa, tetekeleni na muli 

ine wine. Muŋanda yakwa Tata 

mwaba apa kwikala apengi: 

acikanaba ifi, nga nalimwebele. 

Naya ku  kumupekanishisha 

incede. Kabili nga naya no 

kumupekanishisha incede, 

nkesa nakabili,  
 No kumupokelela kuli ne 

mwine;  ukuti  uko ine indi eko 

na imwe bene mukabe.” 

Yohani 14.1-3 
  

“Kabili uyu e mweo wamuyayaya, 

ukuti bamwishibe imwe mwe 

Lesa wine wine mweka, na Yesu 

Kristo ,uo mwatuma.”  

Yohani 17.3 

 
“Yesu atile kuli wene, Nine 

nshila, ne cine, no mweo: takuli 

umuntu unwisa kuli Tata, kano 

apitila muli ine.” Yohani 14.6 

“Pantu Lesa tatumine 

Umwana wakwe umwaume 

pano isonde ku kupingula aba 

pano isonde; lelo ukuti aba 

pano isonde bengapusukila 

muli wene.” Yohani 3.17   
 
 
 

Yesu atile,“Nga mwalintemwa, 

sungeni amafunde yandi.” 

Yohani 14.15   

 
“Muli bacibusa wandi, nga 

mwacita ifili fyonse ifyo 

mukonkomesha imwe.” 

 Yohani 15.14 

“Ili e funde lyandi, ukuti 

Muletemwana cila umo no mu 

nankwe, ifyo na ine namutemwa 

imwe.” Yohani 15.12   
 

“…isonde lyapangilwe na 

wene…” Yohani 1.10

   
“Infintu fyonse fyapangilwe 

na wene; kabili ukwabula 

wene nga takwapangilwe 

icintu nangu cimo 

icapangilwe.” Yohani 1.3   

Yesu atile,“Nga mwaikalilila muli 

ine, ne fyebo fyandi fyaikalilila 

muli imwe, mukalomba ico 

mulefwaya, kabili cikacitwa kuli 

imwe.”  Yohani 15.7 

    
 “Kabili icily conse ico 

mukalomba mwi shina lyandi, ico 

ine nkacicita, ukuti Tata 

acindamikilwe mu Mwana 

mwaume.” Yohani 14.13     

  

“Yesu alyaswike no kutila…Na 

ine, nga natumpulwa ukufuma 

pano calo, nkatintila abantu 

bonse kuli ine. Ici asosele 

ukulaga umusango wa mfwa ali 

no kufwa.” Yohani 12.30, 32, 33  

 

 
 

 

“Elyo Yesu atile kuli bene  

nakabili…Eco Tata antemenwa, 

pantu ndetuula umweo wandi  

panshi, pakuti ngubuule 

nakabili.” Yohani 10.7a,17  
  

Yesu atile,“Umupupu teshila 

cimbi, lelo ku kwimba, no 

kwipaya, no konaula: Ine 

naishile ukuti shibe no mweo, 

kabili ukuti shibe nawo apeela 

umweo uwacilamo sana.”  

Yohani 10.10 
 

 Kabili ilyo Yesu 

 alepita, amwene umuntu uwali 

impofu ukufuma ku kufyalwa 

kwakwe…Kabili bwali bushiku 

bwe sabata ilyo Yesu akashile 

iloba, no kushibula amenso 

yakwe” Yohani 9.1, 14 
 

  “Kabili ubu e bupingushi, ubwa 

kuti ulubuuto lwaisa pano 

isonde, na bantu batemewe 

imfifi ukucila ulubuuto, pantu 

ifyo bacita fya bubifi.”  

Yohani 3.19 
 

“Yesu alibaswike, 

answered…Uyo onse uucita 

ulubembu musha wa lubembu.”  

Yohani 8.34  
   

 “Lelo abo bonse abamupokelele 

[Yesu], kuli bene apeele amaka 

aya kuba abana baume bakwe 

Lesa, na kuli abo abatetekela pe 

ishina lyakwe.”  Yohani 1.12 
 

 
Yesu atile, “Mwisunguka pali ici: 

pantu inshita ileisa, iyo bonse 

ababa mu nshishi bakomfwa 

ishiwi lyakwe, kabili 

bakafumamo: abalecita ifisuma 

bakabuukila ku mweo, na 

abalecita ifibi bakabuukila ku 

bupingushi.”  Yohani 5.28, 29 

